
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3

	Հայաստանի Հանրապետության գիտությունների ազգային ակադեմիա
2011-11-10

N 24-01/624
	Հավելված N1-ի 4-րդ կետում վերաշարադրված պարտադիր չափանիշները, մասնավորապես, 1); 3); 4) և 8) ենթակետի միժամանակյա իրականացումը արդի պայմաններում անհարին է: Նման չափանիշները համապատասխանում են բարձր մակարդակ ունեցող միջազգային կենտրոններին և բացառում են պարզ ձևերով իրականացվող օպտիմալացման գործընթացները` մի քանի կազմակերպությունների միացման հետ կապված:
Հավելված N2-ի 4-րդ կետից հանել «...Հայաստանի Հանրապետության գիտությունների ազգային ակադեմիայի» բառերը` մնացած տեքստը թողնել նույնությամբ և հաշվի առնելով «Հայաստանի Հանրապետության գիտությունների ազգային ակադեմիայի մասին» ՀՀ օրենքի հոդված 4-ի 1) և 3) ենթակետերը, հավելված 2-ում ավելացնել 4.2 կետը հետևյալ բովանդակությամբ.

4.2 Հայաստանի Հանրապետության գիտությունների ազգային ակադեմիայի համակարգում գիտական կենտրոնների ստեղծման որոշումը ընդունում է ՀՀ ԳԱԱ նախագահությունը:
	Ընդունվել է մասամբ:
Չի ընդունվել:

	Գիտական կենտրոնների ստեղծումը չի ենթադրում նմանատիպ գիտական կազմակերպությունների մեխանիկական միավորում, այլ դրան զուգահեռ անհրաժեշտ է իրականացնել համապատասխան օպտիմալացման գործընթացներ` նպատակ ունենալով բարձրացնելու կատարվող գիտական հետազոտությունների մասնագիտական մակարդակն ու արդյունավետությունը:

Ինչ վերաբերում է չափանիշներին, ապա դրանց միայն մի մասի համար են նշված կոնկրետ արժեքներ, որոնք իրենց հերթին հանդիսանում են կողմնորոշիչ: Ինչպես այդ, այնպես էլ մյուս չափանիշների քանակական արժեքները որոշվելու են միջգերատեսչական հանձնաժողովի կողմից` ըստ գիտական և գիտատեխնիկական գործունեության բնագավառի, առկա ձեռքբերումների, գիտական ներուժի և միջազգային չափանիշների: 

Նախագծի 1-ին կետի 2)-րդ ենթակետի դ. պարբերության 8-րդ կետից հանվել են «առնվազն 3» բառերը:
Գիտական կենտրոնների ստեղծման լիազորությունները վերապահված են ՀՀ կառավարությանը` ըստ «Գիտական և գիտատեխնիկական գործունեության մասին» ՀՀ օրենքի 6-րդ հոդվածի 7-րդ կետի: Ինչ վերաբերում է գիտական կենտրոնների ստեղծման հայտը ներկայացնելու լիազորությանը, ապա այն ՀՀ ԳԱԱ-ին վերապահված է ըստ գիտական կենտրոնների ձևավորման գործող կարգի և մնալու է նաև առաջարկվող փոփոխություններից և լրացումներից հետո: 



	Հայաստանի Հանրապետության էկոնոմիկայի 

նախարարություն
2011-11-10

N 01/12.2/6282-11
	Նախագծով առաջարվող փոփոխությունները և լրացումները զգալիորեն բարելավել են վերոնշյալ որոշմամբ հաստատված «Գիտական կենտրոնների ձևավորման սկզբունքները, չափանիշները և կարգը» փաստաթուղթը. գիտական կենտրոնների ստեղծման սկզբունքները հստակեցվել են, իսկ չափանիշները հիմնականում ներկայացվել են այնպիսի խմբագրմամբ, որ կարող են գիտական գործունեության արդյունավետության գնահատման հիմք լինել:

Այնուհանդերձ, նախագծի վերաբերյալ անհրաժեշտ եմ գտնում ներկայացնել մի քանի առաջարկ և դիտողություն.
1. Նախագծի 1-ին կետի 2)-րդ ենթակետի գ. պարբերությամբ ավելացվել է հետևյալ բովանդակությամբ նոր 4.1. ենթակետը` «միջազգային մակարդակին համապատասխանող հետազոտություններ կատարելու կարողություն» բովանդակությամբ, որն իր բնույթով անորոշ ձևակերպում է և լրացուցիչ պարզաբանումների ու չափանիշների սահմանում է պահանջում.
2. Նախագծի 1-ին կետի 2)-րդ ենթակետի դ. պարբերության ներքո թվարկվող չափանիշների մի մասը պարունակում է կոնկրետ մասնաբաժինների, հարաբերակցությունների տոկոսային կամ թվային, ինչպես նաև չափանիշների կոնկրետ քանակական պահանջներ, սակայն չափանիշների մնացյալ մասում քանակական պահանջները բացակայում են: Այսպես, օրինակ` դ. պարբերության 9)-րդ ենթակետով պահանջվում է վերջին հինգ տարիների ընթացքում կատարված կիրառական հետազոտությունների ծրագրերի և թեմաների քանակը, սակայն չի հստակեցվում, թե որն է տվյալ ժամանակահատվածի համար դրանց բավարար քանակ համարվում:
3. Նախագծի 3)-րդ ենթակետի զ. պարբերության մեջ նշվում է, որ ստեղծված Հանձնաժողովը գիտական և գիտատեխնիկական գործունեության յուրաքանչյուր բնագավառի համար սահմանում է գիտական կենտրոնի չափանիշների քանակական արժեքները: Գտնում եմ, որ չափանիշների քանակական արժեքներ սահմանելու պարագայում անհրաժեշտ է ներմուծել նաև գումարային անցումային արժեքի հասկացությունը:  
	Չի ընդունվել:
Չի ընդունվել:
Ընդունվել է:
	Այդ կարողության չափանիշների սահմանումը բերված է 4-րդ կետի 2)-րդ ենթակետում, այն է` միջազգային առաջատար հղման համակարգերում ընդգրկված ամսագրերում հրապարակված աշխատանքների քանակը: 

Հաշվի առնելով, որ ներկայումս իրականացվող կիրառական հետազոտությունների ծրագրերի և թեմաների բնույթը, հիմնականում գիտահետազոտական և փորձակոնստրուկտորական է, դրանց բավարար քանակի որոշման լիազորությունները վերապահված են միջգերատեսչական հանձնաժողովին: Կոնկրետ ներդրված արդյունքների առկայության պայմաններում հանձնաժողովը կսահմանի այդպիսի ծրագրերի և թեմաների անհրաժեշտ քանակը:
Կատարվել է համապատասխան փոփոխություն:  


	Հայաստանի Հանրապետության գյուղատնտեսության

նախարարություն
2011-11-10

N ՍԿ/05.2/5735-11
	Դիտողություններ և առաջարկություններ չկան:
	
	

	Հայաստանի Հանրապետության 

մշակույթի 

նախարարություն
2011-11-04

N 01/3.1/4787-11
	Դիտողություններ և առաջարկություններ չկան:
	
	

	Հայաստանի Հանրապետության առողջապահության 

նախարարություն
2011-11-09

N ՀՔ/09/10284-11
	1. Հաշվի առնելով, որ նախագծի ընդունման անհրաժեշտությունը պայմանավորված է ՀՀ վարչապետի 08.09.2011 թվականի N 850-Ա որոշմամբ հաստատված «Հայաստանի Հանրապետության կրթության և գիտության նախարարության բիզնես գործընթացների կանոնակարգման միջոցառումների» 1-ին կետով, որի արդյունքում ակնկալվում է գիտական կենտրոն ձևավորելու նպատակահարմարության վերաբերյալ հանձնաժողովի օբյեկտիվությունն ապահովելու համար հստակեցնել գիտական կենտրոնների ստեղծման չափանիշները,
 նախագծի 1-ին կետի 2-րդ ենթակետի դ. պարբերությունում անհրաժեշտ է պարզաբանել «միջազգային ճանաչում», «գիտական հետազոտությունների և մշակումներ բարձր մակարդակ», «միջազգային առաջատար հղման մակարդակ», «բարձր որակավորում», «գիտական աշխատողների տարիքային կազմ», «սարքավորումների արդիականացման հնարավորություն» արտահայտությունները:
2. Նախագծի 1-ին կետի 2) ենթակետի դ. պարբերության 7) կետում պարզ չէ, թե որոնք են կադրերի պատրաստման քանակական և որակական ցուցանիշները:
3. Նախագծի 1-ին կետի 2) ենթակետի դ. պարբերության 7) կետի «ասպիրանտուրայի և կադրերի պատրաստման այլ ձևերի առկայությունը» բառերում առաջարկում եմ «և» բառը փոխարինել «կամ» բառով` հաշվի առնելով գիտական կենտրոնի կողմից ասպիրանտուրայի փոխարեն կադրերի պատրաստման այլ ձևերի առկայության հնարավորությունը:
4. Նախագծի 1-ին կետի 2) ենթակետի թ. պարբերության վերաբերյալ առաջարկում ենք, որպեսզի կոմիտեի կողմից փորձաքննության ենթարկված բոլոր ծրագրերի նախագծերը, այլ ոչ թե միայն դրական եզրակացության արժանացածները, համապատասխան եզրակացությամբ փոխանցվեն հանձնաժողովին` ծրագրերի վերաբերյալ վերջնական որոշման կայացման նպատակով:
5.  Նախագծի 1-ին կետի 2) ենթակետի դ. պարբերության 3) կետում «...այդ թվում` գիտական աշխատողների մասնաբաժինը» բառերից հետո հանել «գիտական աշխատողների մեջ գիտական աստիճան ունեցողների մասնաբաժինը` առնվազն 50 տոկոս, գիտական աշխատողների տարիքային կազմը…» բառերը: Քանի որ հիմնականում գիտական աստիճան ունեցողների միջին տարիքը լինում է բարձր, ուստի կարող  է առաջանա հակասություն: 
6. Նախագծի 1-ին կետի 2) ենթակետի դ. պարբերության 8) կետում «...փոխըմբռնման հուշագրերի քանակը» բառերից հետո հանել «առնվազն 3...» բառերը:  Քանի որ հասկանալի չէ, թե ինչու է 3 և բացի այդ կարող են հաշվի առնվել այլ ցուցանիշներ: Ապա նպատակահարմար չէ թվերով նշել պայմանագրերի, համաձայնագրերի և փոխըմբռնման հուշագրերի քանակը:
7. Նախագծի 1-ին կետի 2) ենթակետի դ. պարբերության 9) կետում «բժշկական» բառը փոխարինել  «բժշկագիտության» բառով:
	Չի ընդունվել:

Չի ընդունվել:
Ընդունվել է:
Ընդունվել է:
Չի ընդունվել:

Ընդունվել է:

Չի ընդունվել:
	Նախագծի 1-ին կետի 2-րդ ենթակետի դ. պարբերությունում սահմանված են հիմնական չափանիշները, որոնց քանակական արժեքները որոշվելու են հանձնաժողովի կողմից` ըստ գիտական և գիտատեխնիկական գործունեության բնագավառի: Դրանք կարող են լինել, օրինակ` Scopus-ում, Thomson Reuters-ում  կամ այլ հղման համակարգերում ընդգրկված ամսագրերում հրապարակումների քանակը, օտարերկրյա պետություններում կամ միջազգային կազմակերպություններում գրանցված արտոնագրերի քանակը և այլն:

Կադրերի պատրաստման քանակական և որակական ցուցանիշների սահմանումը պետք է հիմնվի ասպիրանտական տեղերի բաշխման և գիտական աստիճան ստանալուց հետո կազմակերպությունում աշխատելու արդյունավետության հիման վրա: Քանի որ ներկայումս ասպիրանտական տեղերը բաշխվում են առանց հստակ սահմանված չափանիշների, ապա այդ ցուցանիշների սահմանման լիազորությունները վերապահված են միջգերատեսչական հանձնաժողովին:

Կատարվել է համապատասխան փոփոխություն:
Կատարվել է համապատասխան փոփոխություն:
Գիտական և գիտատեխնիկական գործունեության ոլորտի կարևորագույն հիմնախնդիրներից է կադրերի արդյունավետ վերարտադրության ապահովման և գիտական ներուժի երիտասարդացման հարցը: Այդ պատճառով էլ անհրաժեշտ է խրախուսել երիտասարդների ներգրավումն ու  ամրապնդումը գիտության ոլորտում:
Կատարվել է համապատասխան փոփոխություն: 

Մասնագիտությունը նշված է ըստ միջազգայնորեն ընդունված երկրներում գործող Ֆրասկատիի դասակարգման:



	Հայաստանի Հանրապետության ֆինանսների  

նախարարություն
2011-11-12

N 1/4.3-2/87633-11
	Դիտողություններ և առաջարկություններ չկան:
	
	

	Հայաստանի Հանրապետության արդարադատության
նախարարություն
2011-12-23
N 01/8278-11
	       1. Որոշման նախագծի (այսուհետ` նախագիծ) նախաբանն անհրաժեշտ է խմբագրել, մասնավորապես` անհրաժեշտ է հղում կատարել այն հիմնական իրավական ակտին, որով ՀՀ կառավարությունը լիազորվել է ընդունելու 2005 թվականի դեկտեմբերի 25-ի «Գիտական կենտրոնների ձևավորման սկզբունքները, չափանիշները և կարգը հաստատելու մասին» թիվ 1555-Ն որոշումը, իսկ «Իրավական ակտերի մասին» ՀՀ օրենքի 70-րդ հոդվածի 5-րդ մասին արված հղման անհրաժեշտությունը չկա:

      2.   Նախագծի 1-ին կետի 2-րդ ենթակետի  «գ» պարբերությունում «ավելացնել» բառն անհրաժեշտ է փոխարինել «լրացնել» բառով: Նույն դիտողությունը վերաբերում է նաև նախագծի 1-ին կետի 3-րդ ենթակետի «դ» պարբերությանը:

      3. Նախագծի 1-ին կետի 3-րդ ենթակետում հստակեցման կարիք ունեն «քանակական և գումարային անցումային արժեքներ»  բառերը:
	Ընդունվել է:
Ընդունվել է:
Ընդունվել է:
	Կատարվել է համապատասխան փոփոխություն:
Կատարվել է համապատասխան փոփոխություն:
Կատարվել է համապատասխան փոփոխություն:


